
19 oktyabr 2021-ci il, çərşənbə axşamı 9
Birinci vitse-prezident  
Mehriban Əliyeva Füzuli rayonuna 
səfərlə bağlı paylaşım edib

Azərbaycan Respublikasının Birinci vitse-prezidenti Mehriban 
Əliyeva rəsmi instaqram səhifəsində Füzuli rayonuna səfərlə bağlı 
paylaşım edib.

Paylaşımda deyilir:
“Qürur hissi!!! Füzuli rayonuna səfər 

zamanı Vətən müharibəsi qəhrəmanları – 
polkovnik Hüseynov Telman Əsgər oğlu 

və mayor Səfərov Elvin Sərraf oğlu ilə gö-
rüş. Uca Tanrı bütün əsgər və zabitlərimizi 
qorusun!”.

AZƏRTAC

Azərbaycan Respublikası 
Nazirlər  Kabinetinin Qərarı

№  311    					     Bakı şəhəri, 15  oktyabr  2021-ci il
Azərbaycan Respublikası Nazirlər Kabi-

netinin “Təbii ehtiyatlara görə ödəmələrin, 
çirkləndirici maddələrin təbii mühitə atılmasına 
görə ödəmələrin tətbiqi və həmin ödənişlərdən 
əmələ gələn vəsaitdən istifadə haqqında” 1992-ci 
il 3 mart tarixli 122 nömrəli, “Xüsusi mühafizə 
olunan təbiət ərazilərindən və obyektlərindən 
elmi, mədəni, tədris, turizm və rekreasiya, məhdud 
təsərrüfat məqsədləri ilə ödənişli əsaslarla istifadə 
Qaydası və ödənişin məbləği”nin təsdiq edilməsi 
haqqında” 2015-ci il 21 aprel tarixli 114 nömrəli 
və “Azərbaycan Respublikasının ərazisində 
dövlət vəsaitləri hesabına maliyyələşdirilən 
tikinti obyektləri üçün yeni smeta-normativ 
və qiymətqoyma sisteminin və onun əsasında 
qiymətqoymanın resurs metodunun tətbiq olun-
ması ilə əlaqədar bəzi normativ hüquqi aktların 
təsdiq edilməsi haqqında” 2021-ci il 25 may ta-
rixli  150 nömrəli qərarlarında dəyişiklik edilməsi 
barədə

“Azərbaycan Respublikasında iqtisadi rayon-
ların yeni bölgüsü haqqında” Azərbaycan Respub-
likası Prezidentinin 2021-ci il 7 iyul tarixli 1386 
nömrəli Fərmanının 3-cü hissəsinə uyğun olaraq 
Azərbaycan Respublikasının  Nazirlər Kabineti 
qərara alır:

1. “Təbii ehtiyatlara görə ödəmələrin, 
çirkləndirici maddələrin təbii mühitə atılmasına 
görə ödəmələrin tətbiqi və həmin ödənişlərdən 
əmələ gələn vəsaitdən istifadə haqqında” 
Azərbaycan Respublikası Nazirlər Kabinetinin 
1992-ci il 3 mart tarixli 122 nömrəli Qərarına 7 
nömrəli  əlavə – “Azərbaycanın iqtisadi rayonların-
da ekoloji vəziyyət və atmosfer havasının ekoloji 
əhəmiyyət əmsalları”nda aşağıdakı dəyişikliklər 
edilsin:

1.1. adında “Azərbaycanın iqtisadi rayon-
larında” sözləri “Azərbaycan Respublikasının 
ərazisində” sözləri ilə əvəz edilsin;

1.2. cədvəlin “İqtisadi rayonlar” sütununda 

“İqtisadi rayonlar” sözləri “Azərbaycan Respubli-
kasının ərazisi üzrə:” sözləri ilə əvəz edilsin;

1.3. 1-ci bənddə “Səbayel” sözü “Səbail” sözü 
ilə, “Əzizbəyov” sözü “Xəzər, Pirallahı” sözləri ilə 
əvəz edilsin;

1.4. 7-ci bəndə “rayonlar” sözündən sonra “və 
şəhərlər” sözləri əlavə edilsin. 

2. Azərbaycan Respublikası Nazirlər Kabi-
netinin 2015-ci il 21 aprel tarixli 114 nömrəli 
Qərarı (Azərbaycan Respublikasının Qanunveri-
cilik Toplusu, 2015, № 5, maddə 606; 2017, № 6, 
maddə 1236; 2019, № 6, maddə 1167; Azərbaycan 
Respublikası Nazirlər Kabinetinin 2021-ci il 15 
iyul tarixli 209 nömrəli Qərarı) ilə təsdiq edilmiş 
“Xüsusi mühafizə olunan təbiət ərazilərindən və 
obyektlərindən elmi, mədəni, tədris, turizm və rek-
reasiya, məhdud təsərrüfat məqsədləri ilə ödənişli 
əsaslarla istifadə Qaydası və ödənişin məbləği”nin 
3.1-ci bəndində verilmiş cədvəlin 12-ci hissəsinin 
“Ödənişin məbləği” sütununda “Abşeron və 
Aran” sözləri  “Abşeron–Xızı, Mərkəzi Aran, 
Mil–Muğan və Şirvan–Salyan” sözləri ilə, “Yuxarı 
Qarabağ” sözləri “Qarabağ” sözü ilə və “Lənkəran, 
Gəncə–Qazax” sözləri “Lənkəran–Astara, Gəncə–
Daşkəsən, Qazax–Tovuz” sözləri ilə əvəz edilsin.

3. Azərbaycan Respublikası Nazirlər Kabine-
tinin 2021-ci il 25 may tarixli 150 nömrəli Qərarı 
(Azərbaycan Respublikasının Qanunvericilik 
Toplusu, 2021, № 5, maddə 529) ilə təsdiq edilmiş 
8 nömrəli əlavə – “Tikinti-quraşdırma işlərinin 
qış vaxtında yerinə yetirilməsi ilə əlaqədar olan 
əlavə xərclərin smeta normaları toplusu”nun 4 
nömrəli cədvəlinin  2-ci hissəsinin “Respublikanın, 
bölgələrin adları” sütununda “Yuxarı Qarabağ” 
sözləri “Xankəndi şəhəri, Ağdam, Cəbrayıl, Füzuli, 
Xocalı, Xocavənd, Şuşa və Tərtər rayonları” sözləri 
ilə əvəz edilsin.

Əli ƏSƏDOV 
Azərbaycan Respublikasının Baş naziri

IDEA İctimai Birliyi ilə Ümumrusiya Təbiəti 
Mühafizə Cəmiyyəti arasında saziş imzalanıb
Moskvada səfərdə olan 

Heydər Əliyev Fondunun 
vitse-prezidenti, IDEA 

İctimai Birliyinin təsisçisi 
və rəhbəri Leyla Əliyeva ilə 
Ümumrusiya Təbiəti Mühafizə 
Cəmiyyətinin sədri və BMT 
Ətraf Mühit Proqramının (UNEP) 
xoşməramlı səfiri, əfsanəvi 
xokkeyçi Vyaçeslav Fetisov 
arasında görüş keçirilib.

Görüş çərçivəsində IDEA İcti-
mai Birliyi ilə Ümumrusiya Təbiəti 
Mühafizə Cəmiyyəti arasında ətraf 
mühitin mühafizəsi sahəsində 
əməkdaşlıq haqqında Niyyət Sazişi 
imzalanıb.

Saziş ekologiya və daya-
nıqlı inkişaf sahəsində təhsil və 

maarifləndirmə, gənclərlə iş və 
onların ekoloji problemlərin həllinə 
cəlb edilməsi və digər istiqamətlərdə 
birgə səy və layihələrin həyata 
keçirilməsini nəzərdə tutur.

Söhbət zamanı tərəflər təbiətin 
mühafizəsi və iqlim dəyişikliyi 
ilə mübarizə üzrə ölkələrimizdə 
və beynəlxalq səviyyədə birgə 
təşəbbüslərin uğurla həyata 
keçiriləcəyinə əminlik ifadə ediblər. 
Həmçinin yaxın vaxtlarda Qlaz-
qo şəhərində keçiriləcək BMT-
nin iqlim konfransı ilə bağlı ümid 
və gözləntilər, eləcə də qlobal 
istiləşmə ilə mübarizə sahəsində 
birgə fəaliyyət və əməkdaşlıq 
perspektivləri ətrafında fikir 
mübadiləsi aparılıb.

AZƏRTAC

Qətərin Baş nazirinin müavini: Ölkəmiz Azərbaycanla 
əlaqələrin inkişafında və genişlənməsində maraqlıdır 

Oktyabrın 18-də Azərbaycanın xarici işlər naziri Ceyhun 
Bayramovun ölkəmizdə səfərdə olan Qətər Dövlətinin Baş 
nazirinin müavini və xarici işlər naziri şeyx Məhəmməd bin 
Əbdülrəhman Al-Tani ilə birgə brifinqi keçirilib. 

AZƏRTAC xəbər verir ki, şeyx 
Məhəmməd bin Əbdülrəhman Al-
Taninin ölkəsinin Azərbaycanla 
əlaqələrinin genişlənməsinə bö-
yük diqqət göstərdiyini söyləyib. O, 
Qətər dövləti adından Azərbaycan 
Respublikasını və xalqını 18 Okt-
yabr - Müstəqilliyin Bərpası Günü 
münasibətilə təbrik edib. Bu əlamətdar 
gündə ölkəmizə inkişaf və suverenlik 
arzulayıb.  

 O qeyd edib ki, Qətər Azərbaycan 
ilə siyasi, iqtisadi, ticarət və digər 
sahələrdə əlaqələrin inkişafında ma-
raqlıdır. İki ölkə arasında diplomatik 
əlaqələr 1994-cü ildə qurulub. 2016-cı 
ildə ölkələrimiz arasında qardaşlıq 
əlaqələrinin inkişaf etdirilməsinə dair 
saziş imzalanıb.  

 “Bu gün Azərbaycanın xarici işlər 
naziri ilə görüşdə bir çox sahələrdə 
əməkdaşlıq əlaqələrini müzakirə 
etdik. Həmçinin siyasi, diplomatik və 
iqtisadi sahələrdə iki ölkə arasında 
əldə olunmuş nailiyyətlərə toxunduq 
və fikir mübadiləsi apardıq. Bundan 
əlavə, regionun əmin-amanlığı və 
sabitliyinin əhəmiyyətini vurğuladıq. 
Eyni zamanda, regionda cərəyan edən 
hadisələr barədə danışdıq. Regionda 

siyasi dialoqun aparılması Qətərin xarici 
siyasətində prioritet təşkil edir”, – deyə 
Məhəmməd bin Əbdülrəhman Al-Tani 
diqqətə çatdırıb. 

 Qətər ilə Azərbaycan arasında 
çox möhkəm zəmin üzərində qurulan 
münasibətlərin, yüksəksəviyyəli siyasi 
dialoqun mövcud olduğunu söyləyən 
Azərbaycanın xarici işlər naziri Cey-
hun Bayramov isə bildirib: “Qətərli 
həmkarımla görüşdə ikitərəfli əlaqələrin 
gündəliyi, əməkdaşlıq məsələlərini 
müzakirə etdik. İslam Əməkdaşlıq 
Təşkilatı, Ərəb Dövlətləri Liqası və 
BMT çərçivəsində ölkələrimiz arasında 
faydalı əməkdaşlıq var. Görüş zamanı 
bu əməkdaşlığın detalları müzakirə 
olundu. Ölkələrimiz arasındakı iqti-
sadi, investisiya, ticarət əlaqələri və 
onların perspektivləri barədə geniş 
müzakirələr aparıldı. Hesab edirik ki, 
həm ticarət dövriyyəsinin artırılması, 
həm də ölkələrimizin qarşılıqlı və birgə 
üçüncü dövlətlərə investisiya imkanları 
çox vacibdir. Bu sahədə danışıqlar 
aparılır. Ənənəvi istiqamətlərdən başqa, 
alternativ enerji sahəsi və onun inkişafı 
barədə də fikir mübadiləsi aparıldı. 
İşğaldan azad edilmiş ərazilərdə bərpa-
quruculuq işlərində Qətər dövlətindən 

olan investorların cəlb edilməsi po-
tensialı müzakirə olundu. Pandemiya 
ilə əlaqədar məhdudiyyətlərdən əvvəl 
ölkələrimiz arasında turizm sahəsində 
çox yaxşı artan tendensiyalar mövcud 
idi. Düşünürük ki, bu məhdudiyyətlər 
aradan qaldırıldıqca çox qısa müddətdə 
bu istiqamətdə daha yüksək nəticələr 
əldə olunacaq. Bu baxımdan bu gün 
imzalanmış “Azərbaycan Respublikası 
Hökuməti ilə Qətər Dövləti Hökuməti 
arasında ümumvətəndaş pasportla-
rına malik şəxslər üçün viza tələbinin 
qarşılıqlı aradan qaldırılması haqqında” 
Sazişin çox böyük əhəmiyyəti var”.  

Qətərin hər zaman beynəlxalq 
təşkilatlarda Azərbaycanın ədalətli 
mövqeyini dəstəklədiyini söyləyən 
Ceyhun Bayramov həmkarına keçmiş 

Ermənistan–Azərbaycan, Dağlıq Qa-
rabağ münaqişəsi, onun aspektləri, 44 
günlük Vətən müharibəsi və nəticələri, 
üçtərəfli bəyanatlar, işğaldan azad olun-
muş ərazilərin və dağıntıların miqyası, 
Azərbaycanın apardığı quruculuq işləri, 
mina təhlükəsi barədə geniş məlumat 
verdiyini bildirib. Nazir regionda kom-
munikasiyaların açılmasının vacibliyi, 
bununla bağlı məhdudiyyətlərin aradan 
götürülməsi, Azərbaycan tərəfinin bu 
məsələdə konstruktiv mövqeyi barədə 
həmkarını məlumatlandırdığını deyib. 
O, hazırda konkret nəticələrin əldə 
edilməməsinin təəssüf doğurduğunu, 
bunun, eyni zamanda, bölgədə normal-
laşma prosesinin ləngiməsinə səbəb 
olduğunu vurğulayıb. 

Azərbaycanla Qətər arasında müxtəlif sahələrdə 
əməkdaşlığın genişləndirilməsi məsələsi müzakirə edilib

Oktyabrın 18-də Azərbaycan Respublikasının xarici işlər 
naziri Ceyhun Bayramov ölkəmizdə rəsmi səfərdə olan Qətər 
Dövlətinin Baş nazirinin müavini və xarici işlər naziri Şeyx 
Məhəmməd bin Əbdülrəhman Al-Tani ilə görüşüb.

Xarici İşlər Nazirliyinin Mətbuat 
xidməti idarəsindən AZƏRTAC-a 
bildiriblər ki, hər iki tərəfdən 
geniştərkibli nümayəndə heyətlərinin 
iştirak etdiyi görüşdə Azərbaycan 
Respublikası ilə Qətər Dövləti arasın-
da ikitərəfli əməkdaşlıq gündəliyi üzrə, 
habelə regional məsələlər ətrafında 
geniş fikir mübadiləsi aparılıb.

Qarşı tərəfi səmimiyyətlə sa-
lamlayan nazir Ceyhun Bayramov 
Azərbaycanın Qətərlə münasibətlərin 
inkişafına böyük önəm verdiyini 
qeyd edib, ölkələrimiz arasında 
mövcud olan yüksəksəviyyəli siyasi 
dialoqu məmnunluqla vurğulayıb. 
Həm ikitərəfli, həm də çoxtərəfli 
səviyyələrdə dostluq və əməkdaşlıq 

əlaqələrini bölüşdüyümüzü bildirən 
nazir Ceyhun Bayramov keçmiş 
münaqişənin həlli ilə bağlı Qətərin 
Azərbaycanın beynəlxalq hüquqa 
əsaslanan haqlı mövqeyinə verdiyi 
davamlı dəstəyinə görə təşəkkürünü 
ifadə edib.

Qətər Dövlətinin Baş nazirinin 
müavini və xarici işlər naziri Şeyx 
Məhəmməd bin Əbdülrəhman 
Al-Tani Azərbaycan Prezidenti ilə 
görüşünün çox məhsuldar keçdiyi-
ni qeyd edib. O, Azərbaycan üçün 
çox önəmli bir gündə ölkəmizdə 
olmaqdan məmnunluğunu bildirib 
və Azərbaycan Respublikasının 
müstəqilliyinin bərpasının 30-cu ildö-
nümü münasibətilə səmimi təbriklərini 
çatdırıb. Qətərin Azərbaycanın ərazi 
bütövlüyünə verdiyi dəstək nazir Şeyx 
Məhəmməd bin Əbdülrəhman Al-Tani 
tərəfindən bir daha səsləndirilib.

Ceyhun Bayramov həmkarına 
bölgədə mövcud olan cari vəziyyət, 
o cümlədən münaqişədən son-
ra bölgədəki inkişaf, üçtərəfli 
bəyanatların yerinə yetirilməsi və 
bu xüsusda Azərbaycan tərəfindən 
görülən tədbirlər, eləcə də 30 ilə 
yaxın davam edən işğal zamanı 
Azərbaycan ərazilərində Ermənistan 

tərəfindən törədilən sistemli dağın-
tılar, tarixi, mədəni və dini irsimizin 
izlərinin silinməsi cəhdləri, qeyri-qa-
nuni fəaliyyət, ərazilərin minalarla 
kütləvi şəkildə çirkləndirilməsi və 
sair haqqında ətraflı məlumat verib. 
Azad olunmuş ərazilərdə Azərbaycan 
hökuməti tərəfindən aparılan bərpa 
və quruculuq işləri barədə qarşı tərəf 
məlumatlandırılıb.

Görüşdə tərəflər iki ölkə ara-
sında iqtisadi, ticarət, qarşılıqlı 
sərmayə qoyuluşu, habelə alterna-
tiv enerji, nəqliyyat bağlılığı, turizm 
və digər sahələrdə əməkdaşlığın 
genişləndirilməsi və mövcud poten-
sialdan istifadə edilməsi məsələlərini 
müzakirə ediblər. Səfər çərçivəsində 
Azərbaycan Respublikası Hökuməti 
ilə Qətər Dövləti Hökuməti arasın-
da Birgə iqtisadi, ticarət və texniki 
komissiyanın iclasının keçirilməsinin 
ikitərəfli iqtisadi əlaqələrin inkişafına 
müsbət töhfə verəcəyi qeyd edilib.

Sonda nazirlər “Azərbaycan Res-
publikası Hökuməti ilə Qətər Dövləti 
Hökuməti arasında ümumvətəndaş 
pasportlarına malik şəxslərin viza 
tələbindən azad edilməsi haqqında 
Saziş” imzalayıblar.

“Azərbaycan Respublikasının vahid büdcə təsnifatının təsdiq 
edilməsi barədə” Azərbaycan Respublikası Nazirlər Kabinetinin 
2018-ci il 11 oktyabr tarixli 440 nömrəli Qərarında dəyişiklik edilməsi 
haqqında 

“Dövlət rüsumu haqqında” Azərbaycan Respublikasının Qanununda 
dəyişiklik edilməsi barədə” Azərbaycan Respublikasının 2021-ci il 9 
iyul tarixli 364-VIQD nömrəli Qanununun tətbiqi və “Dövlət rüsumu 
haqqında” Azərbaycan Respublikası Qanununun tətbiq edilməsi barədə” 
Azərbaycan Respublikası Prezidentinin 2001-ci il 26 dekabr tarixli 621 
nömrəli Fərmanında dəyişiklik edilməsi haqqında” Azərbaycan Respub-
likası Prezidentinin 2021-ci il 16 iyul tarixli 1401 nömrəli Fərmanının 
icrasını təmin etmək məqsədilə Azərbaycan Respublikasının Nazirlər 
Kabineti qərara alır: 

1. “Azərbaycan Respublikasının vahid büdcə təsnifatının təsdiq 
edilməsi barədə” Azərbaycan Respublikası Nazirlər Kabinetinin 2018-ci 
il 11 oktyabr tarixli 440 nömrəli Qərarında (Azərbaycan Respublikasının 
Qanunvericilik Toplusu, 2018, № 10, maddə 2155; 2019, № 3, maddələr 
528, 534, 544, 563, 566, 568, № 4, maddə 753, № 5, maddələr 935, 945, 
971, № 7, maddə 1325, № 8, maddə 1475, № 10, maddə 1677, № 11, 
maddə 1878, № 12, maddələr 2091, 2095; 2020, № 3, maddə 344, № 4, 
maddə 479, № 5, maddə 643, № 6, maddə 784, № 8, maddə 1134, № 
9, maddə 1222, № 10, maddə 1273, № 11, maddələr 1403, 1408, № 12 

(V kitab), maddələr 1589, 1597; 2021, № 2, maddə 203, № 3, maddələr 
278, 288, 293, 300, 302, № 4, maddələr 395, 399, 404, 416, 417, 418, № 
6 (IV kitab), maddə 695; Azərbaycan Respublikası Nazirlər Kabinetinin 
2021-ci il 15 iyul tarixli 209 nömrəli, 17 iyul tarixli 212 nömrəli, 24 
avqust tarixli 240 nömrəli, 28 avqust tarixli 247 nömrəli və 13 sentyabr 
tarixli 264 nömrəli qərarları) aşağıdakı dəyişikliklər edilsin:

1.1. həmin Qərarla təsdiq edilmiş “Azərbaycan Respublikasının 
büdcə gəlirlərinin təsnifatı” üzrə:

1.1.1. 1.4.2.2.1.0-cı yarımmaddədə “Məhkəməyə verilən iddia 
ərizələrinin və şikayətlərin, hüquqi əhəmiyyət kəsb edən faktların 
müəyyən edilməsi barədə ərizələrin və məhkəmə qərarları barəsində 
şikayətlərin verilməsinə görə, məhkəmə tərəfindən sənədlərin surətinin 
təkrar verilməsinə görə” sözləri “Məhkəməyə iddia ərizəsinin, digər 
ərizənin və ya şikayətin verilməsinə, məhkəmə aktının surətinin təkrar 
verilməsinə görə” sözləri ilə əvəz edilsin;

1.1.2. 1.4.2.2.1.1-ci, 1.4.2.2.1.3-cü və 1.4.2.2.1.4-cü yarımmaddələr 
aşağıdakı redaksiyada verilsin:

1 4 2 2 1 1 Qiymətləndirilən iddia ərizəsinin verilməsinə 
görə

1 4 2 2 1 3 Qiymətləndirilməyən iddia ərizəsinin, 
məhkəmə əmri haqqında ərizənin, xüsusi 
icraat qaydasında baxılan iş üzrə ərizənin və 
müvəqqəti təminat tədbiri barədə ərizənin 
verilməsinə görə

1 4 2 2 1 4 Apellyasiya, kassasiya və ya əlavə kassasiya 
şikayətinin, qanuni qüvvəyə minmiş məhkəmə 
aktlarına yeni açılmış hallar üzrə yenidən ba-
xılması üçün ərizənin verilməsinə görə

1.1.3. 1.4.2.2.1.2-ci yarımmaddədə “şəxslərin işə qoşulması barədə 
ərizələrə görə” sözləri “şəxsin işə qoşulması barədə ərizənin verilməsinə 
görə” sözləri ilə əvəz edilsin;

1.1.4. aşağıdakı məzmunda 1.4.2.2.1.8-ci və 1.4.2.2.1.9-cu 
yarımmaddələr əlavə edilsin:

1 4 2 2 1 8 İş üzrə icraata xitam verilməsi, iddianın 
baxılmamış saxlanılması və məhkəmə 
cərimələrinin qoyulması, müvəqqəti təminat 
tədbirinin tətbiqi və ya bundan imtina barədə 
qərardaddan şikayət verilməsinə görə

1 4 2 2 1 9 Məhkəmə aktının surətinin təkrar verilməsinə 
görə

1.2. həmin Qərarla təsdiq edilmiş “Azərbaycan Respublikasının 
büdcə xərclərinin iqtisadi təsnifatına əlavə”nin “222990. “Sair xərclər” 
maddəsində “məhkəmələrə verilmiş iddia ərizələri” sözləri “məhkə-
məyə iddia ərizəsinin, digər ərizənin və ya şikayətin verilməsi, məhkəmə 
aktının surətinin təkrar verilməsi” sözləri ilə əvəz edilsin.

2. Bu Qərar 2021-ci il oktyabrın 1-dən tətbiq edilir.

Əli ƏSƏDOV 

